
12 PUNTO DA ORDE DO DiA: APROBACION, SE
PROCEDE, DA ACTA DA SESION ANTERIOR.

Aprdébase a acta referida unha vez feitas as
aportaciéns polas organizacions sindicais.

22 PUNTO DA ORDE DO DiA: ORDE CONCURSO
XERAL DE TRASLADOS 2026-2027.

A Admon. Indica que este ano habera tamén
convocatoria de concurso especifico de
orientacion e tamén de adultos, que pasaran
por mesa sectorial previsiblemente a finais de
outubro. Tamén pasard por mesa unha
modificacion da orde de centros de especial
dificultade que supora unha actualizacion dos
anexos e a incorporacion das aulas
hospitalarias.

A prevision é que este borrador de Orde de
Concurso de Traslados se publiqgue no Diario
Oficial de Galicia o vindeiro 4 de novembro, polo
que o prazo de participacion abrangueria dende
o dia 5 ao 26 ambos incluidos. Con respecto &
resolucion provisional, esta agardase para
mediados do mes de marzo e a definitiva a finais
do mes de maio (entorno ao dia 20).

A negociacién desta Orde ven moi limitada pola
normativa a nivel estatal. Xa na  Mesa
Estatal, no seu momento, presentamos un escrito
denunciando que non pasaran por dito érgano
cuestions como as normas procedimentais que
regulan agora, e serven de marco normativo, a
convocatoria de concurso de traslados de dmbito
estatal.

Demandamos que o persoal poida participar
no Concurso de Traslados todos os anos
independentemente de que obtivesen ou non
destino definitivo.

Solicitamos que o funcionariado en practicas
non participe con 0 puntos.

Demandamos que o dereito de concorrencia se
poida exercer a localidade ou zona e non
soamente a provincia.

A Admon. di que non se modificara.

En relacidn as vacantes incidir en que se debe
repetir a experiencia da negociacidon das mesmas
centralizada e non nas Delegaciéns Territoriais.
Demandamos tamén que se cofiezan as prazas
estruturais.

A Admon. indica que seguira facéndoo de xeito
provincial.

Demandamos informacién sobre a puntuacion
das prazas de dificil desempefio (xa que hai
sentenzas que indican que é unha puntuacion
recuperable).

Para ANPE Galicia é importante que as
adxudicacions de oficio se fagan pola
especialidade de oposicion.

Solicitamos que se cubran vacantes de AL en
secundaria.

Desde ANPE Galicia queremos preguntar porque
Galicia é a unica comunidade con lingua propia
na que non se solicitou por parte da
Administracion Educativa unha puntuacion
especifica en atencién a peculiaridade lingiiistica
(apartado 6.7 do baremo do Real Decreto) onde
poderian ter cabida os certificados CELGA ou
titulaciéons ou cursos especificos de lingua galega,
que ademais contribuirian a aumentar o estudo
da nosa lingua mais se cabe cando as estatisticas
recofiecen unha diminucidén do usa da mesma.
Pensamos que Galicia debe pedilo no Ministerio.

A Admon. promete que nun prazo de dous anos
Galicia estara incluida

Consideramos que a puntuacion por desempefiar
cargos directivos deberia concretarse e
diferenciarse por tipoloxia de centros, asi como,
valorarse o desempeiio de cargos unipersoais e
outras funcidons, ainda que se desempefie mais
dunha funcién no mesmo tempo. Fundamental
recofiecer a figura do titor/a real con puntuacion,
horario e remuneracion. Por outra banda, o
baremos debe asociarse ao nimero de unidades
do centro.

Solicitamos informacion sobre se a puntuacién
dos apartados 4.3 (titorias) e 6.6 a e b
(titorizacion de alumnado de grao e
funcionariado en practicas) se pode facer de
xeito simultaneo como pedimos todos os anos
Xa que parece que este ano non esta recollida a
non simultaneidade. Queremos que a
Administracion nos confirme este punto.
Consideramos que son duas funcidns
independentes e que conlevan un traballo
improbo que debe ser valorado por separado, é
mais se se chegaba ao tope no apartado 4 e
habendo posibilidade no 6 non se recollia esa
puntuacion.

Demandamos recoifiecemento, tanto econémico
como administrativo, para o persoal que
substitude a algun cargo directivo.

Reclamamos asi mesmo que se estableza
dentro do baremo puntuacion para os
responsables dos centros de menos de tres
unidaes.

Demandamos recofiecemento econdmico de
TODAS as coordinacions (e non soamente a de
dinamizacién lingtistica).

Desde ANPE Galicia consideramos que se debe
dar opcién de puntuacion polo corpo que mais
lle beneficie ao persoal que, pertencendo a un
corpo, prestou servizos noutro.

Solicitamos que se puntien todos os premios
extraordinarios que se poidan ter.

ANPE Galicia insiste na peticidén de que se valoren
os cursos do INTEF xa que moita xente non os ten
valorados de cara 4 acreditacién da competencia
dixital docente.

Solicitamos que se valore a posibilidade de
incorporar a reagrupacién familiar como criterio
de puntuacién nalgun apartado do baremo. En
particular, referimonos aos casos de docentes
con custodia compartida derivada dunha
separacion legal, sempre que esta circunstancia
figure recollida nunha sentenza xudicial.
Consideramos que ter en conta estes supostos
contribuiria a facilitar que o pai ou a nai poidan
obter un destino préximo ao lugar de residencia
dos seus fillos/as, favorecendo asi a conciliaciéon
familiar e a estabilidade persoal.

Por ultimo demandamos que o procedemento de
actualizacion do expediente electrénico na
aplicacion de Datos Persoais estea aberto
permanentemente durante todo o curso
académico.

A Admodn. di que seguird como ata agora pero
que valora abrir un prazo fixo en determinado
momento do curso de cara a, nun futuro
préximo poder deixalo aberto
permanentemente.

ANPE transmite a inquedanza, ante a apertura
dun novo centro educativo para o curso 2026/27
(o CEIP Gerardo Fernandez Albor), do

profesorado do CEP Ventin. Esta consulta, ANPE
a formula coa finalidade de cofiecer os
procedementos e prazos aplicables para poder
exercer por este profesorado o dereito a solicitar
destino definitivo no centro.

A Admon di que todo isto estudiarase pero que,
inicialmente, as prazas que sexa necesario cubrir
sairan ao concurso de traslados.

32 PUNTO DA ORDE DO DiA: ROLDA FINAL DE
INTERVENCIONS.

* Solicitamos, ante a negociacidon dos orzamentos

do ano 2027, que se aborde dunha vez por
todas o pago dos 5,5 meses ao profesorado
interino, acabando coa discriminacion que
sofren os substitutos galegos ante os do resto
do estado. Xa se trasladou con anterioridade
na Comisidon de Seguimento do acordo para
acordar a aprobacion da medida e tamén por
escrito a esta Administracion educativa.
Esiximos que se retome o cumprimento do
establecido na base decimoitava do Acordo de
Interinos xa.

* Auxiliares de conversa e planes de reforzo,

demandamos informacidn mais detallada.

O DX indica que se iniciara a comezos de
xaneiro para auxiliares mentres que no plan de
reforzo estd traballandose arreo para poder
aplicalo o antes posible.

* Demandamos a convocatoria das prazas de

asesoria que levan varios cursos sen
convocarse.
O DX di que as sacaran este ano.

* Denunciamos anomalias e posibles situacions

contrarias & normativa que regula os horarios
docentes no conservatorio profesional de Vigo
e que xa foron trasladadas, desde ANPE, 3
Inspeccién Educativa.

O DX indica que se falara coa Inspeccion.

* En relacion as prazas de profesorado

especialista denunciamos que quedou unha
praza sen cubrir no CADP. Sabemos que a
problemdtica xorde do propio centro
educativo por non facer solicitude de dita
praza pero tamén esiximos que desde a
Inspeccién Educativa se leve un control

exhaustivo da situacion que se esta a producir
de xeito efectivo no centro. Non é de recibo que
un problema que transcende o dambito
profesional supofa que un profesor especialista
perda o posto de traballo despois de tantos
anos.

